He ngohe aromatawai ā-roto Pāngarau 3.4B v1 mō te Paerewa Paetae 91576
TĀ TE KAIAKO WHARĀNGI
Ngohe Aromatawai: Te whakarite kaupapa
	Paerewa Paetae Pāngarau 91576: Te whakamahi tikanga kimi ara tino whaitake hei whakaoti rapanga   
Aronga: Pāngarau 3.4B v1
Whiwhinga: 2


Te Horopaki
Ko tā tēnei ngohe he tuhi pūrongo kia whakatau ai i tētahi kaupapa mā te whakamahi i te tikanga kimi ara tino whaitake. Mā koutou anō e whiriwhiri te kaupapa.
Ka taea te mahi ā-rōpū ki te whakarite i te hoahoa o te kaupapa nei me te tautohu i ngā mahi a tēnā, a tēnā, me te whakaraupapa i ngā mahi ka whakamahia. 
Heoi anō me whakaoti takitahi te toenga o ngā mahi kei roto i te hoahoa hei whakatutuki i ngā paearu o te paerewa. 
Ka taea hoki te whakamahi hangarau whai take.
Ko te kounga o ōu whakaaro me te āheinga ki te tautohu i te pānga o ngā whakaroanga wā ohorere ka whakatau i ngā paearu mātua o te whai whiwhinga.
Mā te kaiako e whakatau te roanga o te wā me ērā atu āhuatanga whai take kia oti ai tēnei paerewa.

Hei Mahi 
Whakamahia te tikanga kimi ara tino whaitake hei whakarite i tētahi hoahoa o tētahi kaupapa me te tuhi pūrongo e whakaata ana i te whakahaeretanga o ngā mahi.
Kōwhirihia tō kaupapa. Tēnā pea, he huinga tangata, arā te whakarite i te whakataetae kapa haka, he kaitahi mō tētahi rōpū hoa, he rawa rānei, arā te hanga korowai.
Tuhia he mahere mō te kaupapa.
Waihangatia he rārangi o ngā mahi rerekē kei roto i te kaupapa kimi ara tino whaitake e whakaatu ana i:
· te roanga o te wā hei whakaoti i ia mahi
· te tūtohi raupapa mō ia momo mahi i roto i te kaupapa (āra, he tūtohi e whakaatu ana i ngā mahi me mātua mahi i mua mai i te wā timata o tētahi atu).
Tuhia te ara tino whaitake me te wā poto rawa atu hei whakaoti i te kaupapa.
Tuhia te wā timata me te wā mutu mō ia mahi.
Marohitia ngā wā arotake ki roto i te haerenga o te kaupapa, kia mōhio mai koe he tika te haere. 
Matapakihia ngā raru tēnā pea ka puta mehemea ka whakaroa atu i te wā oti o tētahi mahi, ētahi mahi rānei, kei roto i te kaupapa. 
Me āta kōrerorero āu tikanga mahi mā te reo matatini o te pāngarau e tika ana. 
Kia mutu tāu pūrongo, tukua ki tāu kaiako.
He ngohe aromatawai ā-roto Pāngarau 3.4B v1 mō te Paerewa Paetae 91576
TĀ TE ĀKONGA WHARĀNGI

Taunakitanga: Pāngarau 91576 Te whakarite kaupapa  
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	· Ka whiriwhiri, ka whakamahi i ētahi tikanga whānui hei whakaoti rapanga.
· Ka whakaatu mōhiotanga ki ngā huatau me ngā kupu e hāngai ana hei whakaoti rapanga.
· Ka tūhono i ētahi huatau rerekē.
· Ka whakamārama i ngā otinga mēnā kotahi, e rua rānei ngā mahi o roto i te tikanga i whakamahia ai.

Hei tauira:
Kua whakaatu te pūrongo o te ākonga i: 
· te hoahoa rauara e tika ana, e whai ana hoki i te katoa o ngā mahi.  
· te roanga o te wā poto rawa hei whakaoti i te kaupapa (arā, te ara whaitake). 
	Ko te whakaaro tūhonohono te mea nui. Arā, kia kotahi, nui ake rānei, o ēnei:
· ka whiriwhiri, ka whakatutuki raupapatanga mahi arorau hei whakaoti rapanga.
· ka tūhono i ētahi huatau rerekē, i ētahi whakaahuahanga rerekē rānei hei whakaoti rapanga.
· ka whakaatu māramatanga ki ngā huatau e hāngai ana 
· ka hanga, ka whakamahi tauira.
Ka tūhono i ngā otinga ki tētahi horopaki, ka whakamahi rānei i ngā kīanga pāngarau hei whakawhitiwhiti whakaaro.

Hei tauira:
Kua whakaatu te pūrongo o te ākonga i:
· te hoahoa rauara e tika ana, e whai ana hoki i te katoa o ngā mahi ki roto i te tūtohi raupapa wā.  
· te wā timata, te wā oti
· te ara tino whaitake 
· ngā whakataunga mō ngā wā arotake ki roto i te haerenga o te kaupapa, kia mōhio mai he tika te haere.
· ngā matapaki mehemea ka roa atu te wā kua whakaritea kia oti ai te mahi.
	Ko te whakaaro waitara te mea nui. Arā, kia kotahi, nui ake rānei, o ēnei:
· ka waihanga rautaki hei tūhura, hei whakaoti rānei i tētahi rapanga.
· ka tautohu i ngā huatau e hāngai ana ki te horopaki. 
· ka whakaputa i tētahi raupapatanga whakaaro arorau, i tētahi hāponotanga rānei. 
· ka hanga whakawhānuitanga. 
Ka whakamahi i ngā kīanga pāngarau tika hei whakawhitiwhiti i te aroā pāngarau.

Hei tauira:
Kua whakaatu te pūrongo o te ākonga i:
· te hoahoa ara tino whaitake
· te roanga o te wā poto rawa
· te wā timata, te wā oti
· ngā wā arotake. 
Kua matapakia tēnā pea kua roa atu te wā mahi i te wā kua whakaritea. Kua matapakia hoki te pānga o ngā whakaroanga ki ērā atu mahi ki runga i te ara, te wā iti rawa, ngā wā tīmata/mutu me te whakataunga o ngā wā arotake. 
Kua tāpirihia hoki ngā wā mānu (float times) i runga i ngā tikanga o te kaupapa nei. 


Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā paearu o te paerewa paetae.
